Bosna i Hercegovina

Federacija Bosne i Hercegovine

Tuzlanski kanton

MINISTARSTVO OBRAZOVANJA, NAUKE, KULTURE I SPORTA

Na osnovu člana 5. i 8. Zakona o ministarstvima i drugim organima uprave Tuzlanskog kantona («Službene novine TK», broj: 17/00, 3/02, 12/03 i 10/05) i odluke o utvrđivanju kriterij, uslova i postupka za raspodjelu sredstava sa potrošačke jedinice 24050008 – kulturne manifestacije za 2006. godinu broj: 02/1-14-2552/07 od 19. aprila 2007. godine, Vlade Tuzlanskog kantona, Ministarstvo obrazovanja, nau-ke, kulture i sporta Tuzlanskog kantona raspisuje:

JAVNI POZIV

za predlaganje projekata kulturnih manifestacija

I

Raspisuje se javni poziv za predlaganje projekata kulturnih manifestacija za sufinansiranje, u skladu sa Odlukom o utvrđivanju kriterija, uslova i postupka za ras-podjelu sredstava sa potrošačke jedinice 24050008 – kulturne manifestacije za 2007. godinu u iznosu od 225.300,00 KM.

 II

Kriteriji podrazumijevaju oblasti kulturnih djelatnosti koje su obuhvaćene pro-jektom kulturne manifestacije, a čine ih:

1. Kulturne manifestacije koje afirmišu kulturu Tuzlanskog kantona, 

2. Kulturne manifestacije sa međunarodnim učešćem, koje uključuju programe me-đunarodne saradnje,

3. Manifestacije pozorišne, književne, muzičko-scenske, muzičke, plesne, muzejske, galerijske i arhivske, bibliotečke djelatnosti, tribine, simpozijumi, programski koji doprinose očuvanju kulturnog i prirodnog naslijeđa, te godišnjice ustanova kul-ture, 

4. Projekti koji nisu na drugi način ostvarili pravo na sufinansiranje iz budžeta Tu-zanskog kantona, 

5. Rad Savjeta za kulturu prema prijedlogu resornog ministarstva uz prethodnu sag-lasnost Vlade.

Jedan predlagač može predložiti najviše tri programa/projekta za kulturne manifestacije, čiji pojedinačni iznos ne može biti veći od 10.000,00 KM. 

Prednost za dodjelu sredstava imaju:

1. Projekti kulturnih manifestacija ustanova kulture, kojima je osnivač Skupština Tuz-lanskog kantona,

2. Projekti kulturnih manifestacija ustanova kulture, kojima je osnivač jedna od opći-na Tuzlanskog kantona,čiji program predviđa sredstva i drugih izvora finansiranja,

3. Projekti kulturnih manifestacija, za čiju realizaciju se većina sredstava obezbjeđu-je od drugih izvora finansiranja o čemu predlagač dostavlja odgovarajući dokaz,

4. Projekti drugih predlagača, pod uvjetom da ispunjavaju uvjete iz tački II i IV Jav-nog poziva.

III

Finansijski se neće podržati:

1. Projekti kojima je potrebna znatna finansijska pomoć (više od 10.000,00 KM),

2. Projekti usmjereni isključivo za ostvarivanje vjerskih ciljeva,

3. Projekti usmjereni na promociju aktivnosti političkih stranaka,

4. Projekti podnosilaca zahtjeva sa sjedištem izvan Tuzlanskog kantona,

5. Projekti kojima se podrazumijeva finansiranje plaća (bruto i neto lični dohodak i osnovna djelatnost),

6. Projekti koji su na drugi način ostvarili sufinansiranje ili finansiranje iz budžeta TK,

7. Projekti čija je jedina svrha korist zaposlenih u pravnom licu,

8. Projekti kojima se podrazumijeva finansiranje adaptacije, rekonstrukcije, investiciono ulaganje u obnovu objekata, kupovina opreme i slično,

9. Projekti predlagača  koji nisu dostavili izvještaj sa kompletnom dokumentacijom kojom se dokazuje da su sredstva u prethodnoj godini dobivena od Vlade Kan-tona ili Ministarstva obrazovanja, nauke, kulture i sporta namjenski utrošena,

10. Projekti udruženja i fondacija (za programe i projekte udruženja i fondacija plani-rana su sredstva u Budžetu Tuzlanskog kantona za 2007. godinu na potrošačkom mjestu 11010009 – Organizacije i udruženja TK), te  

11. Projekti predlagača koji ne ispunjavaju uslove iz tačke II i IV ovog poziva.

IV

Predlagač kulturne manifestacije je obavezan dostaviti:

1. Rješenje o upisu u registar pravnih lica (ovjerena kopija),

2. Identifikacijski znakovi, identifikacioni broj iz registra poslovnih subjekata, spesi-men potpisa (kopija),

3. Projekat sa kratkim opisom,

4. Listu kulturnih manifestacija, realizovanih u 2006. godini.

5. Finansijski plan predloženog projekta, sa potpunom specifikacijom troškova, vi-sinom sredstava koja se potražuje od Ministarstva obrazovanja, nauke, kulture i sporta i izjavom o drugim utvrđenim izvorima finansiranja,

6. Izvještaj sa računima, ugovorima i drugim dokazima, o utrošku sredstava za kul-turnu manifestaciju koja je predlagač dobio od Vlade Kantona ili Ministarstva ob-razovanja, nauke, kulture i sporta u 2006. godini.

 
Pored kriterija i uslova iz tačke II, III i  IV ovog poziva, aplikanti su obavezni is-puniti prijavni obrazac  za sufinansiranje dijela troškova kulturnih manifestacija.

Prijavni obrazac je sastavni dio Javnog poziva.

Prijavni obrazac aplikanti mogu preuzeti u prostorijama pisarnice Vlade Tuz-lanskog kantona Ul. Slatina br. 2., (prizemlje, soba br. 12) ili na WEB stranici www.monkstk.ba 

V

Javni poziv ostaje otvoren 15 dana od dana objavljivanja. Prijave na javni poziv sa potrebnom dokumentacijom slati putem pošte na adresu: Ministarstvo ob-razovanja, nauke, kulture i sporta Tuzlanskog kantona, Ul. Slatina br. 2, Tuzla ili putem pisarnice Vlade Kantona na istoj adresi.

NEPOTPUNE I NEBLAGOVREMENE PRIJAVE NEĆE SE RAZMATRATI! 

 





MINISTARSTVO OBRAZOVANJA,  

                                                                    NAUKE, KULTURE I SPORTA

